შესყიდვის ობიექტის ტექნიკური დავალება
საპროექტო ობიექტის დასახელება
ბექთაქარი-ბნელი ხევის დამაკავშირებელი გზა
ძირითადი სავარაუდო მონაცემები
- სარეაბილიტაციო გზის სიგრძე -  8 კმ 
- სავალი ნაწილის სიგანე - სამშენებლო ნორმებისა და წესების მიხედვით (გამონაკლის შემთხვევებში არსებული სიტუაციის მიხედვით)
- საგზაო სამოსის ტიპი - ხრეშის 

- სავარაუდო საანგარიშო სიჩქარე - 40 კმ/სთ; 

-არსებული და ახალი საპროექტო ხელოვნური ნაგებობების შეკეთება/დაპროექტება
- ნაპირდამცავი და ფერდის დამცავი საჭიროების შემთხვევაში
- წყალარინების სისტემების მოწყობა - (წყალგამტარი მილები და სადრენაჟე სისტემები)
წარმოსადგენი საპროექტო დოკუმენტაციის შემადგენლობა

საპროექტო ობიექტის ფარგლებში უნდა მომზადდეს დეტალური საინჟინრო პროექტი, სადაც თანამედროვე მეთოდებისა და ტექნიკური მოთხოვნების გათვალისწინებით მიღწეული უნდა იქნას სამშენებლო ხარჯებისა და საექსპლუატაციო მაჩვენებლების ოპტიმალური კომბინაცია, ადგილობრივი სპეციფიკური პირობების გათვალისწინებით.
საპროექტო ორგანიზაციამ დეტალური პროექტის შესრულებამდე უნდა შეათანხმოს დამკვეთთან ძირითადი საპროექტო გადაწყვეტები სათანადო დეტალებით, რათა პროექტის განხორციელებისას უზრუნველყოფილი იქნას მაღალი ხარისხის სტანდარტები და დანახარჯების ეფექტურობა.
1. წინასაპროექტო საკვლევაძიებო სამუშაოების შემადგენლობა
1.1 საპროექტო ორგანიზაციამ მუშა პროექტის შედგენამდე უნდა წარმოადგინოს და დამკვეთთან შეათანხმოს საპროექტო გზის პარამეტრები ოპტიმალური ვარიანტი შესაბამისი ტექნიკურ-ეკონომიკური ანალიზით; 

1.2 ტოპოგეოდეზიური სამუშაოების ჩატარება UTM WGS-84 კოორდინატთა სისტემაში საჯარო რეესტრის „GEO CORS“-ის ბაზების გამოყენებით. საძიებო ობიექტი უნდა აიგეგმოს თანამედროვე ტექნოლოგიების გამოყენებით (აეროგადაღება, მისი არსებობის შემთხვევაში). დამუშავდეს ზედაპირის ციფრული მოდელი 1:1000 მასშტაბით, რომელშიც მოცემული იქნება თითოეული მახასიათებელი სეგმენტი. ასაგეგმი დერეფანის სიგანე განისაზღვროს ადგილზე, საჭიროების მიხედვით; განივი კვეთები საკმარის სიგანეზე უნდა გავრცელდეს, რათა მოიცვას გზის კიდეები და მონაკვეთები ვაკისის ფერდსა და მიმდებარე გრუნტს შორის. არასტაბილურ და პოტენციურად არასტაბილურ ზონებში განივმა ჭრილმა უნდა მოიცვას პრაქტიკულად დასაშვები ქანობის საზღვრები. ტოპგადაღებამ უნდა აჩვენოს ყრილისა და ფერდების ქანობების, გზის საფარისა და გვერდულების, გზაჯვარედინების, გზისპირა დრენაჟების, სადრენაჟო კონსტრუქციების, ხიდების, არსებული კომუნიკაციების ხაზების, მილსადენების, საკანალიზაციო და სანიაღვრე კოლექტორების, საყრდენი კედლების, მდინარის სარეგულაციო კონსტრუქციების, უსაფრთხოების ზომების, საგზაო ნიშნების, ენერგომატარებლების, ხეების, გამყოფი ღობეების, გზისპირა შენობებში შესასვლელების და ნებისმიერი სხვა საშუალებების პუნქტები, რომლებმაც შესაძლოა ზეგავლენა იქონიოს გზის რეაბილიტაცია-რეკონსტრუქციის ფარგლებში მშენებლობის პროცეზე. 

1.3 საძიებო ტერიტორიის საინჟინრო-გეოლოგიური კვლევის შედეგები და შესაბამისი დეტალური დასკვნა, სათანადო გრაფიკული ნახაზებით მიწოდებული იქნება დამკვეთის მიერ; 
1.4 ზედაპირული წყლების მოცილების ღონისძიებების შესწავლა და ანალიზი, საჭიროების შემთხვევაში ჰიდროლოგიური კვლევის ჩატარება და შესაბამისი დასკვნის წარმოდგენა; 
1.5 საპროექტო ორგანიზაცია ვალდებულია გაითვალისწინოს გარემოზე უარყოფითი ზემოქმედების შედეგის მინიმუმამდე დაყვანა. ასევე გაითვალისწინოს „ქალაქ/სოფელი საზღვრებში და მიმდებარე ტერიტორიაზე არსებული მწვანე ნარგავების და სახელმწიფო ტყის ფონდის განსაკუთრებული დაცვის შესახებ“ მოქმედი კანონი და შესასრულებელი სამუშაოების ხარჯთაღრიცხვაში გაითვალისწინოს მწვანე ნარგავის სახეობის და დიამეტრის მიხედვით აღდგენითი ღირებულება ან/და მწვანე ნარგავების ამოღება-გადარგვა; 
1.6 საპროექტო ორგანიზაცია ვალდებულია აუცილებლობის შემთხვევაში დაამუშაოს და წარმოადგინოს სრულყოფილი განსახლების სამოქმედო გეგმა. დოკუმენტაციაში უნდა იყოს ინფორმაცია საპროექტო გზის განთავსების ზოლში მოხვედრილი კერძო ნაკვეთების, ნარგავებისა და შენობა-ნაგებობების შესახებ, აგრეთვე მესაკუთრეებისათვის მათი ქონების გამოსყიდვისა და განსახლების ქმედებისათვის საჭირო ღონისძიებების გატარების შესახებ. შესაბამის უწყისებში მოცემული უნდა იყოს აღნიშნული უძრავი ქონების სახეობა, ოდენობა, დანიშნულება, სავარაუდო ღირებულება და სხვა მახასიათებლები. აგრეთვე აღსადგენი ღობეებისა და სხვა ობიექტების მონაცემები.
2. საპროექტო მომსახურეობის მოცულობა
2.1 საპროექტო ორგანიზაციამ მუშა პროექტი უნდა შეადგინოს მოქმედი სამშენებლო ნორმების, წესების და სტანდარტების სრული დაცვით. 

გეომეტრიული პროექტირება - მუშა პროექტის სქემა დაეფუძნება ტექნიკურ-ეკონომიკური შესწავლის დროს შემუშავებულ სქემას, რომელიც შეთანხმებული იქნება დამკვეთთან. შესაძლოა ცვლილებების შეტანა გეომეტრიული მახასიათებლებისა და ღირებულების გაუმჯობესებისა და ოპტიმალიზაციისთვის, იქ სადაც პრაქტიკულად და საჭიროდ ჩაითვლება. 

გზის დეტალურმა პროფილმა უნდა ასახოს ახალი საფარის სტრუქტურა, გზის ვაკისი და საფუძველი. გზის განივი კვეთი შესაბამისობაში უნდა იყოს მიღებულ საპროექტო სტანდარტებთან. 
2.2 განმარტებითი ბარათი უნდა შეიცავდეს: ობიექტის არსებული მდგომარეობის დეტალურ აღწერას, არსებული გზების ძირითად მაჩვენებლებს, რომლებიც ასახავენ გზის არსებულ პარამეტრებს და მის მდგომარეობას, გზის და ხელოვნური ნაგებობების აღწერას, საპროექტო გადაწყვეტილებებს, არსებულ გზაზე საპროექტო კვანძების ადგილმდებარეობის და ფორმას სათანადო დასაბუთებით, შესასრულებელ სამუშაოთა მოკლე აღწერას და სხვა;  

2.3 სიტუაციური გეგმები (რეპერების კოორდინატების მითითება); 

2.4 სქემატური ნახაზები და კონსტრუქციული დეტალები (საჭიროების მიხედვით); 

2.5 განივი პროფილები, გადაღებული ყოველ 10 მ-ში (გამონაკლის შემთხვევებში- ყოველ 5 მ-ში) და მახასიათებელ წერტილებში უნდა შეიცავდეს: საპროექტო, მიწის და მუშა ნიშნულებს, მანძილებს მახასიათებელ წერტილებს შორის, განივი ქანობების გრაფიკულ ასახვას რიცხობრივ მაჩვენებელთან ერთად, მიმდებარე სიტუაციას. განივებზე საჭიროების შემთხვევაში დატანილი უნდა იყოს საპროექტო და არსებული ხელოვნური ნაგებობების პარამეტრები; 

2.6 გრძივი პროფილები გზის ღერძის გასწვრივ, უნდა შეიცავდეს: საპროექტო (წითელ), მიწის (შავ) და მუშა ნიშნულებს, პიკეტაჟს და მანძილებს მახასიათებელ წერტილებს შორის, გრძივი ქანობების, ვერტიკალური და ჰორიზონტალური მრუდების გრაფიკულ ასახვას რიცხობრივ მაჩვენებელთან ერთად, აგრეთვე დატანილი უნდა იყოს საპროექტო და არსებული ხელოვნური ნაგებობების პარამეტრები; 

2.7 საჭიროების შემთხვევაში მოსაწყობი კომუნიკაციების (მ.შ. სანიაღვრე და კანალიზაცია, ასევე განათების ქსელი) და ხელოვნური ნაგებობის (მილები, საყრდენი კედლები, და ა.შ.) მუშა ნახაზები (გეგმები, ჭრილები, დეტალები, სპეციფიკები და სხვა) და ანგარიშები; 

2.8 მუშა უწყისები, მათ შორის: 

2.8.1 საპიკეტო უწყისები; 

2.8.2 მოხვევის კუთხეების, სწორებისა და მრუდების უწყისი, რეპერების დამაგრების უწყისი, გზის საპროექტო ზედაპირის დაკვალვის უწყისი; 

2.9. კრებსითი უწყისები მასალების, საგზაო სამოსის ფართების, საკომუნიკაციო ჭების, მეორადი შესაძლო გამოსაყენებელი მასალა-ნაკეთობების, ელექტროგადამცემი ხაზების, წყალსადენების, კავშირგაბმულობის გადატანის და სხვა უწყისები, სადაც გარკვევით უნდა იყოს ასახული თითოეული სამუშაოს ზუსტი მოცულობა (მათი არსებობის შესაბამისად). 

2.10 უსაფრთხო მოძრაობის ორგანიზაციის პროექტის შედგენა (საგზაო ნიშნები, ჰორიზონტალური და ვერტიკალური მონიშვნა, მოძრაობის ორგანიზების ტექნიკური საშუალებების ჩვენება და სხვა); 
2.11 შესასრულებელი სამშენებლო სამუშაოების ეტაპებად დაყოფა; 

2.12 მშენებლობის სახარჯთაღრიცხვო დოკუმენტაციის შედგენა საბაზრო და რესურსული ფასებით, მოქმედი ნორმატივების გათვალისწინებით; 

2.13 მშენებლობის ორგანიზაციის პროექტი (მ.შ. სამუშაოთა შესრულების ტექნოლოგიური სქემები, კალენდარული გრაფიკები, მანქანა-მექანიზმების ჩამონათვალი, შრომის უსაფრთხოების ღონისძიებები და სხვა); 

2.14 მშენებლობის პერიოდში სატრანსპორტო ნაკადების მოძრაობის ორგანიზაციის დროებითი სქემის მომზადება და აუცილებლობის შემთხვევაში შეთანხმება შესაბამის სამსახურებთან; 

2.15 სრული საპროექტო დოკუმენტაციის დაკომპლექტება და წარმოდგენა, როგორც ნაბეჭდი, ასევე ელექტრონული ფორმით, მათ შორის: საპროექტო დოკუმენტაცია ნაბეჭდი ფორმით - 3 (სამი) ეგზემპლარი; სახარჯთაღრიცხვო დოკუმენტაცია ნაბეჭდი ფორმით - 3 (სამი) ეგზემპლარი; საპროექტო დოკუმენტაცია PDF ფორმატში და სახარჯთაღრიცხვო დოკუმენტაცია Excel-ის ფორმატში, ელექტრონული სახით CD დისკზე - 3 (სამი) ეგზემპლარი; 
2.16 ნახაზები წარმოდგენილი უნდა იქნას იოლად აღქმადი მასშტაბის მიხედვით.
3. სხვა მოთხოვნები
3.1 საპროექტო დოკუმენტაციაში გათვალისწინებული უნდა იყოს სამუშაოთა ეტაპობრივი შესრულება. გზის სამოსის ტიპები, აგრეთვე ხელოვნური ნაგებობების და სხვათა მოწყობის საპროექტო გადაწყვეტები და სხვა საკითხები შეთანხმებული უნდა იქნას დამკვეთთან; 

 3.2 საპროექტო გზისთვის მიმწოდებელმა უნდა შეადგინოს გარემოს დაცვის გეგმა და წარმოადგინოს განმარტებითი ბარათის შემადგენელი ნაწილის სახით; 

3.3 ტექნიკური დავალებით გაუთვალისწინებელი გარემოების საპროექტო დოკუმენტაციაში შეტანა ან შემდგომში საჭირო ცვლილებების განხორციელება დამკვეთთან შეთანხმებით; 

3.4 სამუშაოების წარმოების პროცესში არქეოლოგიური ობიექტის აღმოჩენის შემთხვევაში, მიმწოდებელი ვალდებულია დაუყონებლივ აცნობოს დამკვეთს და იმოქმედოს მოქმედი კანონმდებლობის მიხედვით. 

4. პრეტენდენტის გამოცდილება
4.1 პრეტენდენტს 2015 წლის 1 იანვრიდან უნდა გააჩნდეს 300 000 ლარის, მათ შორის ერთ ობიექტზე - არანაკლებ 100 000 ლარის ღირებულების ანალოგიური მომსახურების (საავტომობილო გზების ან/და ქალაქის ქუჩების) სარეაბილიტაციო ან/და სარეკონსტრუქციო სამუშაოების საპროექტო დოკუმენტაციის შედგენის გამოცდილება. ამასთანავე პრეტენდენტს უნდა გააჩნდეს ანალოგიური მომსახურეობის სფეროში არანაკლებ 3 წლიანი სამუშაო გამოცდილება.  (წარმოდგენილ იქნას დამადასტურებელი დოკუმენტაცია – ხელშეკრულებ(ები)ა და ამ ხელშეკრულებ(ებ)ის შესრულების დამადასტურებელი დოკუმენტ(ებ)ი (მიღება-ჩაბარების აქტი ან სხვა); (დანართი N1). 
4.2 პრეტენდენტს უნდა ჰყავდეს შესაბამისი სპეციალისტები (საკუთარი ან/და მოწვეული), რომელთაც უნდა გააჩნდეთ ტენდერით გათვალისწინებული ანალოგიური მომსახურეობის სფეროში მუშაობის გამოცდილება (წარმოდგენილ იქნას ინფორმაცია სათანადო CV-ით), (დანართი N3, არანაკლებ დანართ N2-ში მოცემული რაოდენობებისა). 
4.3 პრეტენდენტს უნდა გააჩნდეს საკუთრებაში ან/და იჯარით სათანადო მატერიალურ-ტექნიკური ბაზა და შესაბამისი ლიცენზირებული პროგრამული უზრუნველყოფა. (არანაკლებ დანართ N4-ში მოცემული რაოდენობებისა).  
5. მომსახურეობის გაწევის ვადები და პირობები
5.1 შესასრულებელი საპროექტო და სახარჯთაღრიცხვო დოკუმენტაციის მიწოდების ვადაა ხელშეკრულების გაფორმებიდან 40 (ორმოცი) კალენდარული დღე. წარმოდგენილ დოკუმენტაციას უნდა ახლდეს დადებითი საექსპერტო დასკვნა, გაცემული ლევან სამხარაულის სასამართლო საექსპერტო ბიუროს ან სხვა კვალიფიციური საექსპერტო ორგანიზაციის მიერ. 
5.2 მიმწოდებელმა ხელშეკრულების გაფორმებიდან 15 (თხუთმეტიი) კალენდარული დღის ვადაში უნდა წარმოადგინოს საპროექტო გზის ელემენტების ოპტიმალური ვარიანტი შესაბამისი ტექნიკურ-ეკონომიკური ანალიზი და სქემატური ნახაზები; 

5.3 მიმწოდებლის მიერ წარმოდგენილი საპროექტო გადაწყვეტები და სქემატური ნახაზები შემსყიდველმა არაუგვიანეს 10 (ათი) კალენდარული დღის ვადაში უნდა შეათანხმოს შესაბამის სამსახურებთან და აცნობოს მიმწოდებელს. წინააღმდეგ შემთხვევაში წარმოდგენილი დოკუმენტაცია ჩაითვლება შეთანხმებულად და მიმწოდებელი გააგრძელებს მუშა პროექტის შედგენას; 

5.4 მიმწოდებელი ვალდებულია შესრულებული საპროექტო დოკუმენტაცია ექსპერტიზისათვის წარუდგინოს მის მიერ შერჩეულ კვალიფიციურ საექსპერტო ორგანიზაციას (ექსპერტიზის ღირებულების ანაზღაურებას უზრუნველყოფს მიმწოდებელი). ექსპერტიზის შენიშვნების არსებობის შემთხვევაში მიმწოდებელი ვალდებულია ზ/ა შენიშვნები გამოასწოროს 10 (ათი) კალენდარული დღის ვადაში. დამკვეთსა და მიმწოდებელს შორის მიღება-ჩაბარების აქტი გაფორმდება ექსპერტიზის დადებითი დასკვნის მიღების შემდეგ; 

5.5 საპროექტო დოკუმენტაციის მიწოდების ადგილი: XXXXXXXXXXXXXXXX

მონაცემები საპროექტო ორგანიზაციის მიერ განხორციელებული
ანალოგიური მომსახურების შესრულების შესახებ

პრეტენდენტის დასახელება ____________________________     


დანართი #1

	#
	მომსახურეობის დასახელება
	შემსყიდველის დასახელება
	ხელშეკრულების ღირებულება
	ხელშეკრულების გაფორმების თარიღი

	1
	
	
	
	

	2
	
	
	
	

	3
	
	
	
	

	4

	#

ინფორმაცია მოთხოვნილი პერსონალის შესახებ

დანართი #2

	#
	სპეციალისტი
	სატენდერო პირობებით მოთხოვმილი რაოდენობა, პერსონა
	ანალოგიურ სფეროში სამუშაო გამოცდილება, წელი
	შენიშვნა

	1
	საგზაო ინჟინერი
	2
	10
	

	2
	ხელოვნური ნაგებობების ინჟინერი
	1
	10
	

	3
	კონსტრუქტორი
	1
	10
	

	4
	გეოდეზისტი
	1
	5
	

	5
	გეოდეზისტის დამხმარე
	2
	1
	

	6
	გეოლოგი
	1
	10
	

	7
	ჰიდროლოგი
	1
	10
	

	8
	ხარჯთაღმრიცხველი
	1
	5
	


ინფორმაცია საპროექტო ორგანიზაციის პერსონალის კვალიფიკაციის შესახებ

პრეტენდენტის დასახელება ____________________________     


დანართი #3
	#
	სპეციალისტების თანამდებობა
	გვარი და სახელი
	სასწავლებლის დასახელება და დამთავრების წელი, სპეციალობა დიპლომის მიხედვით
	მუშაობის სტაჟი

	
	
	
	
	საერთო
	სპეციალობით
	ამ ორგანიზაციაში

	1
	
	
	
	
	
	

	2
	
	
	
	
	
	

	3
	
	
	
	
	
	

	4
	
	
	
	
	
	

	5
	
	
	
	
	
	

	#

ინფორმაცია საპროექტო ორგანიზაციის მატერიალურ-ტექნიკური ბაზის შესახებ

პრეტენდენტის დასახელება ____________________________     
დანართი #4

	#
	ხელსაწყოს ან პროგრამული უზრუნველყოფის დასახელება
	სატენდერო პირობებით მოთხოვმილი რაოდენობა, ცალი
	პრეტენდენტის მიერ წარმოდგენილი რაოდენობა, ცალი
	შენიშვნა

	1
	მაღალი სიზუსტის GPS
	1
	
	GEO CORS

	2
	რადიო გადამცემ-მიმღები
	4
	
	

	3
	ელ. ტაქეომეტრი
	1
	
	

	4
	ნიველირი
	1
	
	

	5
	საფარის კერნების ამოსაღები მექანიზმი
	1
	
	

	6
	გრუნტის მზიდუნარიანობის განმსაზღვრელი საველე ხელსაწყო
	1
	
	

	7
	გრუნტის საბურღი მანქანა
	1
	
	

	8
	საავტ. გზების პროექტირების ავტომატიზირებული პროგრამა
	1
	
	

	9
	საგზაო სამოსების დათვლის ავტომატიზირებული პროგრამა
	1
	
	

	10
	ხელოვნური ნაგებობების ავტომატიზირებული პროგრამა
	1

